
Lettera del Santo Padre all'lnviato Speciale alle celebrazioni in Croazia per il XVII centenario del
martirio di San Biagio, Patrono della Diocesi di Dubrovnik, e per il 600° anniversario della legge
ragusina contro il commercio degli schiavi (Dubrovnik, 3 febbraio 2016)

In data 19 dicembre 2015, & stata pubblicata la nomina dellEm.mo Card. Vinko Pulji¢, Arcivescovo di Vrhbosna,
a Inviato Speciale del Santo Padre alle celebrazioni previste in Croazia per il 3 febbraio 2016, in occasione del
XVII centenario del martirio di San Biagio, Patrono della Diocesi di Dubrovnik, e nel 600° anniversario della
legge ragusina contro il commercio degli schiavi.

L’Inviato Speciale sara accompagnato da una Missione composta dai seguenti ecclesiastici:
- Rev.do Mons. Ivan Simi¢, Decano del Decanato Dubrovnik;

- Rev-do Don Slavko Grubi$i¢, gia Rettore della chiesa di San Biagio a Dubrovnik.
Pubblichiamo di seguito la Lettera del Santo Padre al’lEm.mo Card. Vinko Pulji¢:

Lettera del Santo Padre

Venerabili Fratri Nostro
VINCENTIO S.R.E. Cardinali PULJIC
Archiepiscopo Metropolitae VVrhbosnensi

Insignis quidem illa pietas, qua erga sanctum Blasium martyrem Ecclesia Ragusina tenetur, haud sane sinit
ullam maiorem eius praeterire celebrationem publicamve commemorationem, cuius passio XVII saecula iam
adnumerat. Quin immo additur anniversaria memoria sescentesima illius legis Ragusinae qua servorum
mercatura vetabatur, cum vilioris praetii quidam homines haberentur.

Admodum ideo aequum est et convenit ut eventus hic congruenter commemoretur et merito extollatur.
Celebratio enim haec facultatem dat non modo hunc caelitem patronum commemorandi et hanc legem

meditandi, verum proba proposita confirmandi, quo homines qui nunc sunt ad potiora trahantur et personarum
dignitas studiosius colatur.

Ipso igitur miserenti favente Domino, proximi mensis Februarii die Ill, bina haec recoletur memoria, frequenti
adstantium civium corona, cum huius loci revocabuntur superiora pietatis testimonia et humanitatis.

Quocirca cum Venerabilis Frater Matthaeus Uzini¢, Episcopus Ragusinus, rogavisset ut Purpuratum Patrem
mitteremus, huic postulationi obsecundandum iudicavimus, quo ritus ille elatius et luculentius explicaretur. Ad te
ideo, Venerabilis Frater Noster, cogitationem convertimus, te putantes hoc officium praeclare acturum. Itaque
permagna moti affectione, te Missum Extraordinarium Nostrum renuntiamus et constituimus ad celebrationem
tum martyrii sancti Blasii, tum aversatae servitutis, die Ill proximi mensis Februarii Ragusii agendam.

Universis igitur participibus fidelibusque inibi cunctis voluntatem Nostram benignam ostendes, ac pariter
cohortationem ad pristinam illam pietatem repetendam tenendamque, necnon ad hominum dignitatem iure
meritoque colendam. Omnibus Nostro nomine auctoritateque Benedictionem Apostolicam impertias volumus,
quae sit animorum renovationis signum et futurum in tempus supernarum gratiarum documentum, dum pro
Nostro ministerio Petrino efficaciter gerendo preces amabiliter petimus.

Ex Aedibus Vaticanis, die XXX mensis Decembris, anno MMXV, lubilaeo Misericordiae, Pontificatus Nostri tertio.

